
Pou Piblikasyon Imedya: 7 out 2014 

GOUVÈNÈ CUOMO ANONSE SIT NEW YORK KI CHWAZI POU DEFI RAVEN 2015 

 

Sant Preparasyon Fòmasyon Eta New York nan Oriskany youn nan kat lokasyon ki te chwazi pou 

òganize aktivite fòmasyon nasyonal ajans kap fè respekte lalwa 

 

Gouvènè Cuomo jodia te anonse ke Divizyon Homeland Sekirite ak Sèvis Dijans (DHSES) Sant Fòmasyon 

Preparasyon Eta (SPTC) Oriskany te chwazi kòm youn nan kat sit fòmasyon pou defi Raven 2015, yon 

egzèsis ki deziyen pou amelyore entèwo-perabilite ant eskadron bonm sekirite piblik ak teknisyen 

netralizasyon ekplozif militè. Pèsonèl la pral konbine pou fòme ekip entèvansyon yo, e apresa angaje 

kont operasyon aparèy eksplozif enpwovize nan diferan senaryo pandan tout kou 11 jou a. Defi a finanse 

pa Depatman Defans Etazini e li kowòdone pa Biwo Alkòl, Tabak, Zam afe ak Eksploziv. 

 

“Sant Fòmasyon Preparasyon Eta New York se yon lokasyon ki adapte pou òganize egzèsis fòmasyon 

prestijye sa,” Gouvènè Cuomo te deklare. “Nou menm, antanke Nouyòkè nou inikman okouran epi 

prepare pou menas Ameriken yo ap andire nan mond lan jodia, se poutèt sa nou opere kèk nan ekip nou 

yo ki pi robis kont teroris nan nenpòt eta e nap etabli premye kolèj preparasyon ijans peyi a ak 

Homeland Sekirite. Map rete tann opòtinite pou òganize Defi Raven 2015 nan Oriskany, e pou premye 

sekouris nou yo pataje talan yo avèk kòlèg yo nan peyi a.” 

 

Defi Raven an mete anfaz sou kowòdinasyon ant ekspè eksploziv militè yo ak eskadron bonm lokal ak 

eta sa ki enpòtan nan ka yon ijans ki gen ladan aparèy eksploziv. Defi a pral egalman enkli espesyalis 

premye sekouris nan lòt disiplin yo, tankou dife e EMS, ap bay yon opòtinite pou inite adisyonèl yo teste 

pwòp kapasite yo nan senaryo reyèl sanblab yo. Dat ki prevwa pou pati Defi Eta New York la se 15-26 Jen 

2015; lòt twa sit fòmasyon yo se pral nan Florid, Colorado ak Washington. 

 

Komisyonè DHSES Jerome M. Hauer te deklare, “Eksploziv se toujou taktik ki pi komen ke òganizasyon 

teroris yo itilize nan mond lan. Fè yon egzèsis tankou Defi Raven ki santre sou eksploziv konsistan avèk 

menas anviwonman aktyèl la. Kòm Eta genyen risk teroris ki pi elve nan peyi a, nou dwe prepare pou 

menas sa a.” 

 

SPTC lokalize sou plis pase 700 karo tè e li gen yon vas rezo enstalasyon, enkli yon bilding edikasyon ak 

administrasyon, bilding pou ranfòse operasyon yo sou teren an, kou sou operasyon machin dijans ak 

plizyè plas stimilasyon (sètadi. yon kay pou tire, zòn fòmasyon bwaze ak yon pak trelè). Anplis, nouvo 

“CityScape” SPTC pral ouvè ane sa a, yon etablisman modèn 45,000 pye kare ki òganize fòmasyon 

anviwonman reyèl pou premye sekouris yo, enkli yon sant dacha, bank, lekòl ak apatman bilding. Pou 

konplete enfrastrikti avanse a, ekspè yo anplwaye detonasyon eksploziv, “mache blese” moun ki jwe wòl 

ak son pou fè senaryo a pi reyèl. 

 

Depite Richard Hanna te deklare, “Enstalasyon fòmasyon modèn nou an nan Oriskany byen ekipe pou 

akomode pwogram fòmasyon enpòtan ATF sa ki pral ede kenbe Nouyòkè yo ansekirite, e mwen kontan 

pou m wè li te chwazi kòm youn nan kat sit yo nan tout peyi a. Map rete tann pou m sipòte pwogram sa 

nan travay mwen nan Washington. Non sèlman patisipan yo fòme nan Sant Fòmasyon Preparasyon top-

notch Eta, men yo pral rete nan otèl nou yo, frekante restoran nou yo epi gen yon enpak pozitif sou 

ekonomi lokal nou an. Yo pral anmezi pou eksperimante tout sa bèl kominote nou an gen pou ofri.” 

 

Egzekitif Konte Oneida Anthony J. Picente te deklare, “Nou kontan anpil pou n òganize Defi Raven 2015 

epi akeyi tout pèsonèl ijans lan nan kominote nou an. Nou onore pou n akeyi yon evènman fòmasyon a 

wo nivo konsa ki deziyen pou ekipe moun yo ki devwe pou pwoteje kominote nou yo ak peyi nou an.” 

 

Eta New York se kay plizyè eskadron bonm FBI, avèk 12 ki lokalize nan Chautauqua, Erie, Monroe, 

Nassau, Onondaga, Rockland, Suffolk and konte Westchester, Vil New York, Rochester, Syracuse ak Vilaj 

Endicott, plis yon eskadron ki opere pa Lapolis Eta New York. DHSES te bay plis pase $13 milyon dola nan 

fon sibvansyon Homeland sekirite a eskadron bonm lokal yo pou amelyore kapasite yo, ansanm avèk 

òganize senpozyòm anyèl sou eskadron bonm kap pote ansanm teknisyen bonm eta, federal ak 

entènasyonal yo pou pataje pi bon pratik yo. 

 

Pou jwenn plis enfòmasyon sou Sant Fòmasyon Preparasyon Eta, vizite sitwèb DHESES nan 

http://www.dhses.ny.gov/SPTC.  

